
Sec. I.

I. DISPOSICIONS XERAIS

XEFATURA DO ESTADO

4152 Real decreto lei 1/2018, do 23 de marzo, polo que se prorroga para 2018 o
destino do superavit das corporaciéns locais para investimentos
financeiramente sustentables e se modifica o ambito obxectivo destes.

O artigo 12 da Lei organica 2/2012, do 27 de abril, de estabilidade orzamentaria e
sustentabilidade financeira (LOEOSF), regula a regra de gasto aplicable a Administraciéon
central, as comunidades auténomas e as corporacions locais. Esta regulacion ten a sua
orixe no Regulamento (UE) n.° 1175/2011 do Parlamento Europeo e do Consello polo que
se modifica o0 Regulamento (CE) n.° 1466/97 do Consello, relativo ao reforzo da supervision
das situacions orzamentarias e a supervision e coordinacion das politicas econdémicas,
que é normativa comunitaria de obrigado cumprimento para o noso pais.

Tratase dunha ferramenta esencial para garantir que a evolucidon do gasto publico
estrutural se situe en lifia co crecemento potencial da economia, garantindo, nunha situacion
de equilibrio orzamentario a medio prazo, a sustentabilidade financeira do gasto.

As entidades locais son, desde o ano 2012, o primeiro nivel de Administracion publica
que, grazas ao esforzo de consolidacion orzamentaria e a positiva evolucién do ciclo
economico, logra presentar superavit nas suas contas. A LOEOSF establece, no seu
artigo 32, que o superavit alcanzado polo Estado, comunidades auténomas e corporacions
locais debe ir destinado a reducién do nivel de endebedamento neto. En aplicacion desta
norma, un gran numero de corporacions locais conseguiron unha reducién considerable do
seu nivel de débeda publica e o saneamento financeiro.

Tendo en conta o esforzo de consolidacion realizado, a sélida situacion financeira, asi
como a natureza dos servizos que prestan as corporaciéns locais, que pola sua relaciéon
de proximidade cos cidadans tefien unha alta capacidade para influir directamente na
mellora do seu benestar, estableceuse unha regra especial para o destino do superavit
recollido no artigo 32 da LOEOSF.

Asi, a disposicion adicional sexta da LOEOSF, introducida mediante a Lei
organica 9/2013, do 20 de decembro, de control da débeda comercial no sector publico,
permite, desde o ano 2014, as corporacions locais que presentan superavit e remanente
de tesouraria para gastos xerais positivo, asi como un nivel de débeda publica inferior ao
limite a partir do cal esta prohibido o recurso ao endebedamento e un periodo medio de
pagamento a provedores que non supera o prazo maximo de pagamento establecido na
normativa de medidas de loita contra a morosidade nas operacions comerciais, destinar o
seu superavit a financiar investimentos que deben ser financeiramente sustentables ao
longo da vida util do investimento. O gasto nestes investimentos non computara para
efectos da aplicaciéon da regra de gasto definida no artigo 12 da LOEOSF, ainda que si
para efectos do cumprimento do obxectivo de estabilidade orzamentaria.

A disposicion adicional décimo sexta do texto refundido da Lei reguladora das facendas
locais, aprobado polo Real decreto lexislativo 2/2004, do 5 de marzo, desenvolve e define
o concepto de sustentabilidade financeira que debe concorrer naqueles investimentos, asi
como o procedemento e o ambito obxectivo de aplicacion.

Esta medida de flexibilidade no destino do superavit aplicouse por vez primeira en 2014
e previase, no niumero 5 da disposicion adicional sexta da LOEOSF, en relacién cos
exercicios posteriores a 2014, a posibilidade, atendendo & conxuntura econémica, de
prérroga anual desta mediante habilitacion na Lei de orzamentos xerais do Estado.

Esta medida prorrogouse para 2015 mediante a disposicion adicional novena do Real
decreto lei 17/2014, do 26 de decembro, de medidas de sustentabilidade financeira das
comunidades autbnomas e entidades locais e outras de caracter econémico, e prorrogouse
nos anos 2016 e 2017 a través das respectivas leis de orzamentos xerais do Estado.

No momento actual, e na falta dos datos de peche de execuciéon orzamentaria do
ano 2017 das corporacions locais, os datos correspondentes ao terceiro trimestre
do ano 2017 permiten prever que estas presentaron neste exercicio pasado unha
situacion de superavit orzamentario, circunstancia que se veu repetindo desde o
ano 2012. Por outra parte, os indicadores dispofiibles permiten prever unha conxuntura
econdmica para o ano 2018 favorable. E dicir, danse as circunstancias que conducirian
a aprobacion da prérroga da norma que permite s corporacions locais destinar o seu
superavit a realizar investimentos financeiramente sustentables.

As circunstancias politicas excepcionais motivaron que, polo momento, non se puidese
tramitar a Lei de orzamentos xerais do Estado para o ano 2018 e que esta non puidese
entrar en vigor no principio do ano, e non foi posible a adopcién da prérroga prevista na
disposicion adicional sexta da LOEOSF.

Os tramites necesarios relacionados coa iniciacion e desenvolvemento do
procedemento de execucion do gasto requiren duns prazos que fan que, para que a
medida poida producir efectos e as corporaciéns locais poidan levar a cabo a execucion
dos investimentos no presente exercicio orzamentario, sexa necesario aprobar de forma
inmediata a prorroga da medida prevista na disposicion adicional sexta da LOEOSF.

Por outra parte, en ausencia da prérroga, as corporacions locais quedarian obrigadas, en
aplicacion do artigo 32 da LOEOSF, a reducion do endebedamento neto. As entidades locais
actualmente estan liquidando os seus orzamentos de 2017 e necesitan cofiecer se deben
aplicar aquela medida ou se, reunindo os requisitos necesarios para isto, poden destinar o
superavit a financiar investimentos financeiramente sustentables. Neste sentido, cémpre
sublifiar que a Lei 19/2013, do 9 de decembro, de transparencia, acceso a informacién publica
e bo goberno, define no seu artigo 28 como infraccién moi grave en materia de xestion
econoémico-orzamentaria o incumprimento do citado artigo 32 da LOEOSF. Polo tanto, por
razons de urxencia e de caracter extraordinario, resulta necesario incluir a prérroga nun real
decreto lei, como xa se fixo no Real decreto lei 17/2014, do 26 de decembro.

Tendo en conta, ademais, que a prérroga da regra especial do destino do superavit
poderia carecer de operatividade de se exixir, en todo caso, que en 2018 se realicen as
fases do procedemento de execucidon do gasto de autorizacion e disposicién ou
compromiso, considérase necesario non requirir o desenvolvemento desta ultima no
mesmo exercicio, 0 que non contradi o caracter urxente da presente norma, xa que un bo
numero de proxectos de investimento require o desenvolvemento dun procedemento de
contratacion que, pola sua natureza e contia, debe iniciarse canto antes co obxecto de que
a fase de autorizacion do gasto poida concluir no presente exercicio.

Por outra parte, atendendo ao impacto e efectos derivados da regulacion que se fai
dos investimentos financeiramente sustentables na disposicion adicional décimo sexta do
texto refundido da Lei reguladora das facendas locais, aprobado polo Real decreto
lexislativo 2/2004, do 5 de marzo, e o desequilibrio entre os datos de investimento
financeiramente sustentable que poderian realizarse e os que realmente se executan
(apenas un 26 % con datos de 2016), resulta necesario introducir modificaciéons no ambito
obxectivo mediante a stia ampliacién, tendo en conta as actuacions que desenvolven as
entidades locais e as competencias que tefien atribuidas. Perséguese, con esta
modificacién, que as corporaciéns locais que realizaron esforzos importantes de
consolidacion tefian maior capacidade para levar a cabo investimentos que se traduzan de
forma inmediata nun maior benestar para os cidadans e que supofian no medio prazo
unha maior capacidade de crecemento, sen erosionar a estabilidade das contas publicas.
Asi mesmo, revisase o réxime de autorizacion administrativa previa que se contén naquela
norma. A ampliacion do ambito obxectivo de aplicacion do concepto de investimento
financeiramente sustentable inclue grupos de programas que acollen proxectos de
investimento que requiren procedementos de contratacion que, pola sua complexidade,
deben iniciarse coa maior brevidade posible para poder estar executados no periodo
maximo que se recolle na norma. Esta modificacidn resulta urxente para que xa no
exercicio corrente os investimentos que se realicen con base na prérroga respondan as
necesidades actuais das corporacions locais.

Do anterior resulta ademais que, neste caso, o real decreto lei representa un
instrumento constitucionalmente licito, en canto que pertinente e adecuado para a
consecucion do fin que xustifica a lexislacion de urxencia, que non é outro, tal como
reiteradamente exixiu o noso Tribunal Constitucional, que remediar unha situacion
concreta, dentro dos obxectivos gobernamentais, que por razéns dificiles de prever require
unha accién normativa inmediata nun prazo mais breve que o requirido pola via normal ou
polo procedemento de urxencia para a tramitacion parlamentaria das leis.

Por tanto, no conxunto e en cada unha das medidas que se adoptan, concorren, pola
sUa natureza e finalidade, as circunstancias de extraordinaria e urxente necesidade que
exixe o artigo 86 da Constitucion espafola como presupostos habilitantes para a
aprobacion dun real decreto lei.

Na sua virtude, facendo uso da autorizacién contida no artigo 86 da Constitucion
espafiola, por proposta do ministro de Facenda e Funcién Publica, logo de deliberacién do
Consello de Ministros, na sta reunion do dia 23 de marzo de 2018,

DISPONO:

Artigo 1. Destino do superavit das entidades locais correspondente a 2017.

En relacién co destino do superavit orzamentario das corporacions locais
correspondente ao ano 2017 prorrégase para 2018 a aplicacion das regras contidas na
disposicion adicional sexta da Lei organica 2/2012, do 27 de abril, de estabilidade
orzamentaria e sustentabilidade financeira, para o que se debera ter en conta a disposicion
adicional décimo sexta do texto refundido da Lei reguladora das facendas locais, aprobado
polo Real decreto lexislativo 2/2004, do 5 de marzo.

No suposto de que un proxecto de investimento non se poida executar integramente
en 2018, a parte restante do gasto autorizado en 2018 poderase comprometer e reconecer
no exercicio 2019, financiarse con cargo ao remanente de tesouraria de 2018 que quedara
afectado a ese fin por ese importe restante e a corporacién local non podera incorrer en
déficit ao final do exercicio 2019.

Artigo 2. Modificacién do texto refundido da Lei reguladora das facendas locais aprobado
polo Real decreto lexislativo 2/2004, do 5 de marzo.

Modificanse os niumeros 1 e 2 da disposicion adicional décimo sexta do texto refundido
da Lei reguladora das facendas locais aprobado polo Real decreto lexislativo 2/2004, do 5
de marzo, que quedan redactados nos seguintes termos:

«1. Que o investimento o realicen, en todo caso, entidades locais que se
encontren ao dia no cumprimento das suas obrigaciéns tributarias e fronte a
Seguridade Social.

A) Ademais, debera ter reflexo orzamentario nos seguintes grupos de
programas recollidos no anexo | da Orde EHA/3565/2008, do 3 de decembro, pola
que se aproba a estrutura dos orzamentos das entidades locais:

160. Rede de sumidoiros.

161. Abastecemento domiciliario de auga potable.
162. Recollida, eliminacion e tratamento de residuos.
165. Illuminacion publica.

172. Proteccion e mellora do ambiente.

412. Mellora das estruturas agropecuarias e dos sistemas produtivos.
422. Industria.

425. Enerxia.

431. Comercio.

432. Informacién e promocion turistica.

441. Transporte de viaxeiros.

442. Infraestruturas do transporte.

452. Recursos hidraulicos.

463. Investigacion cientifica, técnica e aplicada.
491. Sociedade da informacion.

492. Xestion do cofiecemento.

B) O investimento podera ter reflexo orzamentario nalgun dos grupos de
programas seguintes:

132. Seguridade e orde publica.

133. Ordenacion do trafico e do estacionamento.

135. Proteccion civil.

136. Servizo de prevencion e extincion de incendios.

153. Vias publicas.

171. Parques e xardins.

231. Asistencia social primaria.

321. Creacion de centros docentes de ensino infantil e primario.

323. Funcionamento de centros docentes de ensino infantil e primario e
educacion especial.

332. Bibliotecas e arquivos.

333. Equipamentos culturais e museos.

336. Proteccidon do patrimonio histérico-artistico.

342. Instalacions deportivas.

453. Estradas.

454. Camifios vecifais.

933. Xestion do patrimonio, en que se poderan incluir os aplicados a
rehabilitacion, reparacion e mellora de infraestruturas e inmobles propiedade da
entidade local afectos ao servizo publico, incluidas as actuaciéns de adaptacion de
infraestruturas que permitan a accesibilidade universal para persoas con
discapacidade e persoas maiores.

Cando exista gasto de investimento nestes ultimos grupos de programas e
se incorra nun gasto de investimento no conxunto de grupos de programas
citados neste punto superior a 15 milléns de euros ou ao 40 % do gasto non
financeiro total da entidade local respectiva e supofia incremento dos
capitulos 1 ou 2 do estado de gastos vinculado aos proxectos de investimento,
requirirase autorizacion previa da Secretaria Xeral de Financiacion Autondémica
e Local, do Ministerio de Facenda e Funcién Publica.

2. Quedan excluidos tanto os investimentos que tefian unha vida util inferior a
cinco anos como 0s que se refiran a mobiliario e utensilios, agas que se destinen a
prestacion de servizos asociados aos grupos de programas recollidos no niumero
anterior. Tamén quedan excluidos os investimentos en vehiculos, agas que se
destinen a prestacion dos servizos publicos de recollida, eliminacién e tratamento de
residuos, seguridade e orde publica, proteccion civil, prevencién e extincion de
incendios, e de transporte de viaxeiros.»

Disposicion derradeira primeira. Titulos competenciais.

Este real decreto lei ditase ao abeiro do disposto no artigo 149.1.13.2, 149.1.142
e 149.1.18.2 da Constitucién espafiola, que atribie ao Estado a competencia exclusiva
sobre bases e coordinacion da planificacion xeral da actividade econdémica, facenda
xeral e débeda do Estado, e nas bases do réxime xuridico das administraciéns
publicas, respectivamente.

Disposicion derradeira segunda. Habilitacién normativa.

Autorizanse o Goberno e o ministro de Facenda e Funcién Publica, no ambito das
sUas competencias, para ditar as disposicions e adoptar as medidas necesarias para a
aplicacion e desenvolvemento do previsto neste real decreto lei.

Disposicion derradeira terceira. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 23 de marzo de 2018.
FELIPE R.

A presidenta do Goberno en funcions,
SORAYA SAENZ DE SANTAMARIAANTON

